INUIT ATAQATIGIIT o

Inatsisartuni

3. januar 2020

Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq
matumuuna sagqummiuppara.

Naalakkersuisunut apeqqut:

1. Qaqortumi Kalaallit Nunaata Ammeriviani nioqqutissiornermi atorneqartut
kemikaliat eqqagassanngortut ganoq isumagineqartarnersut pillugu
Naalakkersuisut ilisimatitsisinnaappat?

2. Kalaallit Nunaata Ammeriviani amernik suliagarnermi kemikalianik
atuisarnerup suliffeqarfiup avataanut akornutaannginnera Naalakkersuisut
uppernarsarsinnaavaat?

3. Kemikalianik avatangiisinut aniatitsisoqartarsimappat tamatuma
avatangiisinut akornusiisinnaanera qanoq nakkutigineqarnersoq
Naalakkersuisut ilisimatitsissutigisinnaavaat?

4. Paasissutissanik allanik pisamut tunngasunik Naalakkersuisut peqarpat?

(Inatsisartuni ilaasortaq Sofia Geisler, Inuit Atagatigiit)

Tunngavilersuut:

Imerpalasunik / imermik atoriikkatsinnik saliivinnik Nunatsinneq peganngilagut, tamannalu
nunat tamakkerlugu politikkikkut aqutsinermi  piaartumik isiginiartariaqalerparput.
Avatangiissitsinnut akornutaasinnaasunik minnerpaaffiliisinnaasunik pegannginnatta
sulissutigiuartariagarparput pinngortitamut avataatungitsinniittumut eqqgakkatta
akornutinngorsinnaasut annikinnerpaajuarnissaat.

Tamanna soorunami aamma atuuppoq Kalaallit Nunaata Ammerivianut, suliffinnik
pilersitsinermigut inissisimaffigisaminut pingaarutilerujussuunermi saniatigut kulturikkut
ilisarnaatitsitut suliffeqarfittut pingaaruteqgarluinnartumut.

Tamanna tunuliaqutaavoq Naalakkersuisunut apeqqutigisannut qulaani allassimasunut.

Kissaatigivara apeqqutikka ullut suliffiusut qulit gaangiutinnginneranni akinegarnissaat.



